
Unang Buluhaton 

Basaha:

	Ang Managhigala

Sinulat ni:

Ma. Mariza A. Maglangit

Hinan-ay ni: Irene T. Pilapil


     Si Temyong ug Fernando suod nga managhigala sukad pa sa pagkabata nila. Ang ilang mga silingan ug kauban sa eskuylahan kanunay nga makakita nila nga magkuyog sa paghakot og tubig, ingon man pagbisbis sa mga tanom. Usahay samtang si Temyong magtugway sa ilang baka si Fernando mokuyog usab aron motabang og tigum sa kumpay alang sa duha pa ka gagmay nga nati.

Daghan ang niingon nga mga buotan sila nga pagkabata tungod  kaysa tagsa-tagsa nila kapanimalay gihimo usab sila nga kaabag sa ilang mga ginikanan sa mga buluhaton niini.

Malipay gayod ang makakita nila nga magkuyog sa pag-eskuyla kay bisan asa gipakita nila ang ilang suod nga pagkahigala. Sukad sa  pagkaamigo nila bisan kausa wala pa mahitabo nga nag-away sila.


Tubaga ang mosunod nga mga pangutana:

1. Kinsa ang managhigala sa istorya?

2. Unsa ang kanunay nilang gibuhat?

3. Giunsa pagtabang ni Fernando si Temyong?

4. Nganong giingon man nga mga buotan si Temyong ug Fernando?

5. Alang kaninyo, nindot ba ang gipakita ni Temyong ug Fernando isip managhigala? Ngano man? Nganong dili?

6. Aduna ba usab kamoy mga higala? Nagtinabangay ba kamo sa usag-usa?

7. Maayo ba nga aduna kitay mga higala? Ngano man? Nganong dili?

8. Aduna bay mga pulong sa istorya nga tag-as ang pagkasulat? Unsa man kini? Pila man ka silaba ang matag pulong?
Ikaduhang Buluhaton

“Magsayaw Kita”



Tindog ug lingkod ug mopak-pak (2x)



Tuyok sa tuo, tuyok sa wala



Magtuyok tuyok ug mopakpak.



Tindog ug lingkod ug moki-ay (2x)



Kiay sa tuo, kiay sa wala



Magtuyoktuyok ug magkiay- kiay.



Tindog ug lingkod ug molukso (2x)



Lukso sa tuo, lukso sa wala



Magtuyok-tuyok ug maglukso-lukso.
A. Isulat sa papel ang mga punglihok o “verb” nga gigamit sa istorya.

B. Badlisi ang punglihok o “verb” nga gigamit sa matag pahayag.
A
1. Nagkaon og pan si Glenn.

2. Si Samuel nagsag-ob og tubig

3. Hinay nga naglakaw si Edna.

B
1. Niabot na si Marina.

2. Nikopya ba si James sa mga pangutana?

3. Si Ramil nikaon og daghan nga “chocolate”.

C

1. Magsabot sila nga mosuroy sa SM.

2. Si Grace makamao mosayaw.

3. Gihangyo ang mga bata nga motindog.

4. Makatambong ba sila sa kalingawan?

C. Isulod sa kahon ang unang gikit o “prefix” sa matagpulong sa ubos.



A

      
     B


             C
   nagkaon

  niabot

      magsabot



   naglakaw
       nikopya

 mosayaw

   nagsag-ob
       nikaon

      maghimo

Ikatulong Buluhaton
A. Isulat sa papel ang pahayag mahitungod sa retrato sa ubos. Gamiti ug punglihok o “verb” ang pahayag nga himuon.

Ikaupat nga Buluhaton
Isulat ang hustong punglihok o “verb” nga angay ang gamiton basi sa tulo ka kapanahonan


	Punglihok
	Nahitabo Karon

(wala pa mahuman)
	Nahitabo na ug nahuman na
	Umaabot pa

(wala pa nasugdi)

	sulti
	
	
	

	kanta
	
	
	

	sulat
	
	
	

	kat-kat
	
	
	

	lakaw
	
	
	


Ikalimang Buluhaton

A. Badlisi ang unang gikit o “prefix” nga anaa sulod sa koral aron mahimong husto ang punglihok o “verb” nga gamiton.

1. Inig ka Sababo ___________(ma, mo)tan-aw og sine sila si Joan ug si Juvy.

2. Malipayon si Raul nga ___________(mi, mo, mag)hatag sa regalo sa iya nga anak sa iyang pag-abot gahapon.

3. ________( Nag, Mag, Mo)tindog ang mga tawo nga nagtan-aw sa nindot nga salida gabii.

4. Pas-pas nga _________(nag, mo)lakaw ang mga estudyante kada adlaw.

5. Kanunay nga _________( mag, mi, mo) amping sa ilang mga gamit ang mga kabataan.

6. Matag buntag ________(ni, mo) sayo  paglakaw si Manoy Juan.

7. __________(Nag, Mag, Mi)tanom ang iyang amahan og mga utanon niadtong niaging bulan.

8. Sa sunod bulan ________(mi, mo) bisita kami sa among apohan.

Aduna ba kamoy mga higala? Nganong inyo man silang giila nga higala?

